
	Adolygwyd
	Dyddiad Gweithredu:

	Cyfnod cymeradwyo:

	Dyddiad Adolygu:
	Hydref 2028

	Rwyf wedi cynnal prawf sgrinio asesiad o'r effaith ar gydraddoldeb er mwyn helpu i ddiogelu rhag gwahaniaethu ac i hyrwyddo cydraddoldeb. 
	

	Rwyf wedi ystyried effaith y Polisi/Strategaeth/Gweithdrefn (dilëwch fel sy’n briodol) ar yr iaith Gymraeg a darpariaeth y Gymraeg yn y Brifysgol.
	



POLISI CYDRADDOLDEB, AMRYWIAETH A CHYNHWYSIANT I STAFF A MYFYRWYR

Cyflwyniad

1.1 Mae Prifysgol Wrecsam wedi ymrwymo i gefnogi, datblygu a hyrwyddo cydraddoldeb, amrywiaeth a chynhwysiant yn ei harferion a’i gweithgareddau, ac yn unol â’n hymrwymiad i gynhwysiant mae’r polisi hwn yn cefnogi ein gweledigaeth strategol drwy feithrin amgylchedd cynhwysol lle all staff a myfyrwyr ffynnu. 

1.2 Mae ein Prifysgol yn cydnabod y buddion go iawn i addysg a busnes o gael cymuned amrywiol o staff a myfyrwyr sy’n gwerthfawrogi ei gilydd ac mae’n cydnabod bod y sefydliad yn cael ei gyfoethogi gan yr amrywiaeth o gefndiroedd, credoau a diwylliannau a gynrychiolir yn ei boblogaeth staff a myfyrwyr, gan anelu at rymuso a thrawsnewid pobl a lleoedd drwy Addysg Uwch.

1.3 Gwrthwyneba ein Prifysgol wahaniaethu annheg neu anghyfreithlon ar bob ffurf ar sail yr holl nodweddion gwarchodedig, statws cytundeb rhan amser neu gyfnod penodol a chyfrifoldebau gofalu.  Mae ein Prifysgol wedi ymrwymo i gael gwared ar wahaniaethu a chamau gweithredu neu hepgoriadau sy’n mynd yn groes i’r polisi hwn.  Caiff gwahaniaethu anghyfreithiol ei ystyried yn fater disgyblu a arweinia at gamau disgyblu os yn briodol.

1.4 Mae’r Brifysgol wedi ymrwymo i ddarparu amgylchedd dysgu a gweithio lle mae hawliau ac urddas ei holl staff a’i myfyrwyr yn cael eu parchu, ac sy’n rhydd rhag gwahaniaethu, rhagfarn, bygythiadau a bob ffurf ar fwlio ac aflonyddu.  Gan ystyried y gymuned ddysgu a gweithio amrywiol yn y Brifysgol, ymgymerir ag agwedd sy’n goddef dim bwlio nac aflonyddu o ran yr holl nodweddion gwarchodedig.

Rhyddid i Lefaru a Chydraddoldeb, Amrywiaeth a Chynhwysiant ym Mhrifysgol Wrecsam

Yn unol â chanllawiau'r sector, bydd ein Prifysgol yn cymryd camau fel sy’n rhesymol ymarferol i sicrhau bod rhyddid i lefaru, o fewn y gyfraith, yn cael ei sicrhau i’n staff, myfyrwyr a’n hymwelwyr.  Mae Prifysgol Wrecsam wedi ymrwymo i gynnal egwyddorion rhyddid i lefaru a hynny wrth sicrhau bod ein hamgylchedd dysgu a gweithio yn parhau i fod yn fan diogel a chynhwysol i bawb.  Rydym yn cydnabod bod yr hawl i fynegi barn yn hanfodol i ryddid academaidd ac ymholiadau deallusol ac ar yr un pryd rydym wedi ein hymrwymo i atal aflonyddu, atal gwahaniaethu ac atal creu amgylchedd anghyfeillgar ar y campws yn seiliedig ar nodweddion gwarchodedig. 

Disgwylir i’r holl staff, myfyrwyr ac ymwelwyr ymgysylltu’n barchus, ymarfer eu hawl i fynegi barn yn rhydd mewn modd nad yw’n tanseilio urddas, cynhwysiant na diogelwch eraill.  Mae ein dull yn ceisio cydbwyso rhyddid i lefaru gyda’n dyletswydd dan ddeddfwriaeth Cydraddoldeb i sicrhau bod trafodaethau yn cyfrannu at gymuned gynhwysol a pharchus y Brifysgol. 
Diben y Polisi Cydraddoldeb ac Amrywiaeth

3.1 	Nod y polisi hwn yw sicrhau y bydd y Brifysgol yn ystyried y canlynol wrth gyflawni ei gweithgareddau:
· cael gwared ar wahaniaethu, aflonyddu ac annhegwch anghyfreithlon
· hyrwyddo cyfleoedd cyfartal rhwng grwpiau gwahanol ym mhob un o weithgareddau’r Brifysgol
· mabwysiadau cysylltiadau da rhwng pobl o gefndiroedd amrywiol

3.2     Bwriada’r polisi:
· ddatblygu a hyrwyddo diwylliant o gydraddoldeb, amrywiaeth a chynhwysiant ar draws ein hamgylchedd gweithio a dysgu;
· cefnogi'r holl saff a myfyrwyr gan gynnwys darparu'r gefnogaeth berthnasol mewn perthynas â nodweddion gwarchodedig, statws cytundeb rhan amser neu benodiad cyfnod penodol a chyfrifoldebau gofalu.
· gweithio i atal gwahaniaethu anghyfreithlon ar bob ffurf.
· delio â phob math o wahaniaethu mewn ffordd gyson ac effeithiol.
· sicrhau bod y polisi yn dylanwadu ar ddiwylliant y Brifysgol ac yn sail iddo.

0. Mae’r polisi hwn yn ychwanegu at sylfaen deddfwriaeth cydraddoldeb (yn cynnwys Deddf Cydraddoldeb 2010) a chanllawiau gwrth-wahaniaethu, gan anelu nid yn unig at gydymffurfio â gofynion cyfreithiol ond hefyd defnyddio’r rhain i hyrwyddo’r arfer orau.

0. Mae gan y Grŵp Gweithredu ar Gydraddoldeb, Amrywiaeth a Chynhwysiant gyfrifoldeb penodol am sicrhau cydymffurfiaeth â’r polisi hwn, deddfwriaeth berthnasol a hyrwyddo arfer dda o ran Cydraddoldeb, Amrywiaeth a chynhwysiant.  Cynorthwya’r grŵp hwn y gwaith o gefnogi a monitro cyfleoedd cyfartal drwy gwrdd yn rheolaidd i drafod ac adolygu materion.  Yn ogystal, mae gan y Cyfarwyddwr Gweithredol Adnoddau Dynol gyfrifoldebau penodol am gynorthwyo â’r gwaith o weithredu a monitro cyfleoedd cyfartal i staff yn y Brifysgol.
Cwmpas

4.1	Mae’r polisi hwn yn berthnasol i recriwtio, telerau ac amodau cyflogaeth (gan gynnwys staff, hyfforddiant, datblygu gyrfa, hyrwyddo, cwyno a chamau disgyblu a phob agwedd arall ar gyflogaeth a’r gweithle). 

0.2 Mae hefyd yn berthnasol i bob elfen o gysylltiadau’r Brifysgol â’n myfyrwyr, gan gynnwys (ond ddim yn gyfyngedig i’r canlynol) derbyniadau, addysgu ac asesu, dyfarnu cymwysterau, gweithdrefn ddisgyblu a chwyno a mynediad at gyfleusterau’r Brifysgol.

4.3	Mae'n ofynnol i bob aelod o staff a phob myfyriwr gydymffurfio â’r polisi hwn wrth ymwneud ag aelodau eraill o staff (gan gynnwys staff dros dro neu staff asiantaeth ac ymgynghorwyr) a myfyrwyr, ymgeiswyr swyddi, cleientiaid, cyflenwyr, cwsmeriaid ac ymwelwyr y Brifysgol, ac unrhyw un arall y byddant yn dod ar eu traws yn ystod cyfnod eu cyflogaeth/astudiaeth.
Diffiniadau

5.1	Dan Ddeddf Cydraddoldeb 2010 mae gwahaniaethu ar sail y nodweddion gwarchodedig yn anghyfreithlon.  Y nodweddion gwarchodedig (adran 4) dan y Ddeddf yw:
· oedran
· rhywedd
· anabledd
· ailbennu rhywedd (at ddibenion y polisi hwn rydym yn cyfeirio at ddiffiniad cyfreithiol y Ddeddf Cydraddoldeb yma, fodd bynnag, mewn dogfennaeth gyffredinol, mae'n well gan y Brifysgol ddefnyddio iaith fwy cynhwysol megis newid rhywedd)
· priodas a phartneriaeth sifil
· beichiogrwydd a mamolaeth
· hil
· crefydd neu gred (yn cynnwys dim cred)
· cyfeiriadedd rhywiol

0.3 Noda Ddeddf Cydraddoldeb 2010 y mathau canlynol o wahaniaethu:

	Gwahaniaethu Uniongyrchol
Mae gwahaniaethu uniongyrchol yn digwydd pan fo rhywun yn cael ei drin yn llai ffafriol na rhywun arall ar sail nodwedd warchodedig.

Gwahaniaethu Cysylltiedig
Mae gwahaniaethu cysylltiedig yn digwydd pan fo rhywun yn cael ei wahaniaethu’n uniongyrchol oherwydd ei fod yn gysylltiedig ag unigolyn arall sydd â nodwedd warchodedig.

Gwahaniaethu drwy Ganfyddiad
Mae gwahaniaethu drwy ganfyddiad yn digwydd pan fo rhywun yn cael ei wahaniaethu’n uniongyrchol oherwydd bod pob eraill o’r farn ei fod yn meddu ar nodwedd warchodedig benodol.  Nid oes rhaid iddo o reidrwydd feddu ar y nodwedd hon, dim ond bod eraill yn credu bod ganddo’r nodwedd honno.

Gwahaniaethu Anuniongyrchol
Mae gwahaniaethu anuniongyrchol yn digwydd pan fo maen prawf, darpariaeth neu arfer yn berthnasol ond sy’n rhoi grŵp neu unigolyn â nodwedd warchodedig benodol dan anfantais. 

Aflonyddu
Mae aflonyddu yn digwydd pan ystyrir ymddygiad unigolyn yn fygythiol gan y sawl sy’n dioddef ymddygiad yr unigolyn hwnnw.  Gall y bobl yr effeithir arnynt gwyno am fygythiadau y maent yn eu hystyried yn fygythiol hyd yn oed os nad yw ymddygiadau o’r fath yn cael eu cyfeirio atynt hwy yn bersonol.

Mae'r rhestr ganlynol yn nodi rhai enghreifftiau o aflonyddu. Nid yw'r rhestr hon yn gynhwysfawr.

· Cyswllt corfforol diangen, amhriodol a dieisiau. 
· Ymosodiad anweddus neu rywiol.
· Sylw/cynigion digroeso.
· Ymddygiad gwahaniaethu hiliol, gan gynnwys jôcs a thynnu coes, sylwadau sarhaus, bygythiadau, cyfeiriadau diraddiol, eithrio.
· Ymddygiad gwahaniaethu crefyddol, gan gynnwys jôcs a thynnu coes, sylwadau sarhaus, bygythiadau, cyfeiriadau diraddiol, eithrio.
· Ymddygiad gwahaniaethu deuffobig, homoffobig a thrawsffobig, gan gynnwys jôcs a thynnu coes, sylwadau sarhaus, bygythiadau, cyfeiriadau diraddiol, eithrio, codi cywilydd ar unigolion a gofyn cwestiynau anaddas.
· Ymddygiad gwahaniaethu ar sail hunaniaeth rhywedd, gan gynnwys jôcs a thynnu coes, sylwadau sarhaus, bygythiadau, cyfeiriadau diraddiol, eithrio, codi cywilydd ar unigolion a gofyn cwestiynau anaddas.
· Gwahoddiadau neu roddion amheus.
· Aflonyddwch ar lafar ac yn ysgrifenedig drwy wneud jôcs, iaith fygythiol, galw enwau, hel straeon a lladd ar rywun.
· Dangos unrhyw ddeunydd ymosodol, gan gynnwys deunydd wedi'i greu'n electronig.
· Unrhyw sylwadau sy'n awgrymu bod rhywedd yn amharu ar allu'r unigolyn i gyflawni ei swydd.  
· Bygythiad ar lafar neu gorfforol.

Er mwyn i ymddygiad gyfrif fel aflonyddu yn ôl y gyfraith gydraddoldeb, rhai iddo fod yn un o dri math:

1. Ymddygiad diangen sy’n ymwneud â’r nodweddion gwarchodedig a restrir yn Neddf Cydraddoldeb 2010, sy’n cael yr effaith o darfu ar urddas neu greu amgylchedd brawychus, anghyfeillgar, diraddiol, bychanus neu fygythiol
2. Aflonyddu rhywiol
3. Triniaeth lai ffafriol oherwydd ymostwng neu wrthod aflonyddu rhywiol neu aflonyddu hunaniaeth rywedd yn y gorffennol

Aflonyddu gan Drydydd Parti
Mae aflonyddu gan drydydd parti yn digwydd pan:
1. mae trydydd parti yn aflonyddu aelod o staff mewn unrhyw ffordd yn ystod ei gyflogaeth
2. na fydd y cyflogwr yn llwyddo i gymryd camau ymarferol rhesymol i warchod ei aelodau staff rhag aflonyddwch gan drydydd parti
3. mae’r aflonyddwr/person trydydd parti yn fwy nag un unigolyn neu’r un unigolyn, ddim yn gyfyngedig i un adeg ac nid oes rhaid iddo fod yn gyflogedig gan yr un sefydliad.

Erledigaeth
Mae erledigaeth yn digwydd pan gaiff unigolyn ei drin yn llai ffafriol oherwydd ei fod wedi gwneud neu gefnogi cwyn neu achwyn dan Ddeddf Cydraddoldeb 2010.  Mae'r ein Prifysgol wedi ymrwymo i sicrhau bod ei staff a'i myfyrwyr yn cael eu trin ag urddas a pharch ac ni fydd achosion o driniaeth annheg yn cael eu goddef. Er mwyn cefnogi’r ymrwymiad hwn fe gyflwynwyd Gweithdrefn a Pholisi Urddas yn y Gwaith gyda Chynghorwyr Urddas yn y Gwaith penodedig sy’n cynnig gwasanaeth cyfrinachol ac anffurfiol i staff sy’n teimlo eu bod wedi dioddef bwlio neu aflonyddu.  Ceir rhagor o wybodaeth ar fewnrwyd y staff ar y tudalennau Adnoddau Dynol - Urddas yn y gwaith
Iaith

6.1	Mae ein Prifysgol yn cydnabod y gall defnyddio iaith anghynhwysol gryfhau tuedd, rhagfarn, a gwahaniaethu. Er mwyn meithrin amgylchedd parchus a chroesawgar, rydym yn annog yr holl aelodau o'r gymuned i ddefnyddio iaith sy’n gynhwysol ac yn ystyriol o eraill.  Rydym yn argymell yn gryf bod staff, myfyrwyr ac ymwelwyr yn osgoi terminoleg neu fynegiadau y gellir eu hystyried yn rhai gwaharddol neu’n wahaniaethol. Trwy ddewis iaith gynhwysol, rydym yn cadarnhau ein hymrwymiad i gydraddoldeb, amrywiaeth a chynhwysiant, ac yn cefnogi diwylliant lle mae pob unigolyn yn teimlo ei fod yn cael ei barchu a’i werthfawrogi.


0.4 Disgwylir i staff a myfyrwyr ymarfer eu rhyddid barn mewn modd cyfrifol. Mae hyn yn cynnwys sicrhau y mynegir deunydd ysgrifenedig a llafar mewn ffordd sy’n cynnal trafodaeth agored a rhyddid academaidd, a hynny wrth osgoi iaith sy’n gwahaniaethu’n anghyfreithlon, yn aflonyddu, neu’n annog casineb.

6.3 	Yn hytrach na bod yn rhagnodol ynglŷn â defnyddio iaith a therminoleg, gofynnir i staff a myfyrwyr arfer beirniadaeth dda.  Yn arbennig, dylech fod yn ymwybodol o gyfeiriadau amhriodol at oedran, anabledd, hunaniaeth rhywedd, priodas a phartneriaeth sifil, beichiogrwydd a mamolaeth, hil, crefydd neu gred (gan gynnwys bod heb gred) a chyfeiriadedd rhywiol, a pheidio â gwneud cyfeiriadau at y rhain.
Recriwtio

7.1	Bydd ein Prifysgol yn sicrhau bod y broses recriwtio a dethol staff a myfyrwyr yn cael ei chynnal yn deg ac yn dryloyw, yn unol â’i Pholisïau Recriwtio a Dethol.
Telerau ac Amodau Cyflogaeth

8.1	Bydd ein Prifysgol yn sicrhau bod telerau ac amodau cyflogaeth yn rhydd rhag unrhyw ffurf o wahaniaethu uniongyrchol ac anuniongyrchol ac yn eu rhoi ar waith yn gyfartal mewn perthynas ag unigolion â nodweddion gwarchodedig, statws rhan amser neu gyfnod penodol a chyfrifoldebau gofalu.  Ni osodir unrhyw ofynion nac amodau yn uniongyrchol nac yn anuniongyrchol, a fydd yn neu a all roi unrhyw unigolion/grwpiau dan anfantais anghyfreithlon neu annheg.

0.5 Mae ein Prifysgol yn cydnabod y bydd hyblygrwydd o ran patrymau gweithio yn cynorthwyo’r amrywiaeth ehangaf o bobl i weithio ym Mhrifysgol Wrecsam.  Bydd ein Prifysgol yn ystyried pob cais am batrymau gweithio hyblyg a bydd yn awdurdodi cais pryd bynnag y bo modd, oni bai y ceir rheswm busnes cadarn dros wrthod y cais. 

8.3	Caiff gweithdrefnau cwyno a disgyblu eu rhoi ar waith heb wahaniaethu ar sail pob nodwedd warchodedig, statws rhan amser neu gyfnod penodol a chyfrifoldebau gofalu.
Gwneud Cynnydd, Datblygu Gyrfa a Hyfforddiant

9.1	Bydd yr holl staff yn cael hyfforddiant priodol (yn unol â blaenoriaethau/anghenion busnes) er mwyn eu galluogi nhw i wella eu perfformiad a chyflawni’r amcanion a’r safonau perfformio y nodir ar eu cyfer, beth bynnag fo nodweddion gwarchodedig yr unigolyn, statws rhan amser neu gyfnod penodol, neu gyfrifoldebau gofalu

0.6 Bydd ein Prifysgol yn sicrhau bod cyfleoedd ar gyfer hyfforddiant a datblygu gyrfa ar gael yn gyfartal i’r holl staff.

0.7 Bydd yr holl staff yn cael hyfforddiant gloywi yn unol â diweddariadau presennol i Gydraddoldeb, Amrywiaeth a Chynhwysiant; i gynnwys yr holl staff newydd yn rhan o’u rhaglen Gynefino.

8.4	Mae datblygu gyrfa yn y Brifysgol yn seiliedig ar deilyngdod personol a gofynion rhesymol y swydd, ni waeth beth fo’r nodweddion gwarchodedig, statws rhan amser neu gyfnod penodol a chyfrifoldebau gofalu.
Cyfrifoldebau

Mae ein Prifysgol yn disgwyl i’r holl staff, myfyrwyr a phartïon sy’n ymwneud â'r Brifysgol ymddwyn yn unol â’r Polisi Cydraddoldeb, Amrywiaeth a Chynhwysiant. 

Mae gan staff sy’n rheolwyr llinell ar staff eraill ddyletswydd i sicrhau bod y polisi yn cael ei gyfathrebu i’w tîm. 

Ni all y polisi hwn lwyddo heb gefnogaeth weithredol holl gymuned y Brifysgol.  Mae pob aelod o’r sefydliad yn gyfrifol am ddilyn y polisi hwn; felly, mae gweithredu’r polisi hwn yn gyfrifoldeb cyffredin ymhlith staff a myfyrwyr y Brifysgol.  Yn ogystal, mae gan unigolion allweddol gyfrifoldebau penodol fel y nodir isod.
	

Rôl
	Cyfrifoldeb

	Is-ganghellor
	Cyfrifoldeb cyffredinol am y polisi, yn cynnwys cyfrifoldeb am sicrhau bod y polisi yn cael ei gyfathrebu, ei weithredu, ei fonitro a’i adolygu’n barhaus, yn unol â deddfwriaeth.


	Corff Llywodraethu
	Annog, meithrin a hyrwyddo diwylliant o gydraddoldeb, amrywiaeth a chynhwysiant.  Goruchwylio cynnydd y Brifysgol tuag at Gydraddoldeb, Amrywiaeth a Chynhwysiant trwy gyfrwng eitemau agenda rheolaidd yng nghyfarfodydd y Bwrdd neu ei Is-bwyllgorau. 

	Grŵp Gweithredu ar Gydraddoldeb, Amrywiaeth a Chynhwysiant
	Yn gyfrifol am sicrhau bod ein nodau o ran cydraddoldeb, amrywiaeth a chynhwysiant yn cael eu diwallu, am feithrin amgylchedd gweithio a dysgu lle all y staff a’r myfyrwyr gyflawni eu potensial ac am fwrw ymlaen â’r dasg o roi’r polisi ar waith.


	Cyfarwyddwr Gweithredol Adnoddau Dynol gyda chymorth y Pennaeth Datblygu Sefydliadol ac Amrywiaeth 
	Er mwyn cefnogi nodau’r polisi hwn, sicrhau bod staff a rheolwyr yn ymwybodol o’u cyfrifoldebau dan y polisi hwn a rhoi cefnogaeth a hyfforddiant priodol i’w galluogi nhw i’w cyflawni.

	Cyfarwyddwyr, Deoniaid Cyfadrannau, Rheolwyr a Goruchwylwyr
	Yn gyfrifol am hyrwyddo cydraddoldeb, amrywiaeth a chynhwysiant i fyfyrwyr a staff, gan sicrhau bod yr holl faterion sy’n ymwneud â gwahaniaethu, aflonyddu ac ymddygiad amhriodol honedig yn cael eu harchwilio’n brydlon ac yn drylwyr. Yn ogystal, mae rheolwyr llinell yn gyfrifol am sicrhau bod staff sydd â chyfrifoldebau penodol yn ymwneud â’r polisi ac yn ymgymryd â’r camau y’u nodir yn y Cynllun Cydraddoldeb Strategol a’i nodau cysylltiedig.

	Cyfarwyddwr Gweithredol Cyllid Dros Dro
	Yn gyfrifol am sefydlu systemau caffael trwyadl, gan sicrhau bod yr holl gontractwyr a’r sefydliadau tendro yn cydymffurfio â Pholisi Cynhwysiant, Amrywiaeth a Chydraddoldeb y Brifysgol.

	Undebau Llafur
	Rhoi cyngor, cefnogaeth a chynrychiolaeth i’w haelodau ac ymgysylltu â’r Brifysgol i hyrwyddo cyfleoedd cyfartal, atal gwahaniaethu anghyfreithlon a helpu i feithrin cysylltiadau da.

	Undeb y Myfyrwyr
	Cymryd adborth gan fyfyrwyr a gweithredu arno, gan ei rannu â’r adran/pwyllgor priodol yn y Brifysgol.

	Yr holl staff, myfyrwyr, partneriaid allanol, darparwyr gwasanaethau a chyflenwyr
	Cefnogi nodau’r polisi, annog arferion anwahaniaethol, a rhoi gwybod am ymddygiad nad yw’n cydymffurfio â’r polisi.



Yn unol â’n cenhadaeth a’n gwerthoedd, byddwn yn ymdrechu i gefnogi anghenion pob aelod o’n cymuned a chyrraedd y safonau uchaf posibl o ran darparu addysg, yn ein harferion cyflogaeth ac wrth wneud penderfyniadau.
Gweithredu

11.1	Y Cyfarwyddwr Gweithredol AD, gyda chefnogaeth gan y Pennaeth Datblygu Sefydliadol ac Amrywiaeth, sy'n gyfrifol am weithredu a monitro cyffredinol y polisi drwy'r Amcanion Cydraddoldeb Strategol a bydd yn darparu adroddiadau cynnydd yn flynyddol. Bydd y Rheolwr Datblygu Sefydliadol ac Amrywiaeth yn rhoi cefnogaeth i'r rhai sy'n gyfrifol am gyflawni gweithredoedd penodol.

11.2	Dylai'r holl fyfyrwyr gael gwybodaeth sy'n berthnasol i'r polisi wrth iddynt gofrestru a chadw at ei egwyddorion. Rhaid i aelodau newydd o staff gael gwybodaeth am rwymedigaethau a darpariaethau Cydraddoldeb, Amrywiaeth a Chynhwysiant gan eu rheolwyr yn fuan ar ôl iddynt gael eu cyflogi, gan gynnwys mynd i sesiynau gloywi Cydraddoldeb, Amrywiaeth a Chynhwysiant.  Dylai pob aelod o staff ymgyfarwyddo â’r polisi hwn a sicrhau bod eu harferion yn gyson â’i gynnwys a’r ddeddfwriaeth.  Dylai aelodau unigol o staff roi gwybod i’w rheolwr llinell, eu Partner Busnes AD a/neu eu cynrychiolydd Undeb Llafur os ydynt yn credu bod gwahaniaethu’n digwydd.  Yn ogystal, mae Cynghorwyr Urddas yn y Gwaith ar gael i gynorthwyo’r staff. Gallant gynnig opsiynau cyfeirio os yw aelod o staff yn teimlo ei fod yn cael ei fwlio neu ei aflonyddu.

11.3	Er mwyn sicrhau eu heffeithiolrwydd, bydd Asesiad o Effaith ar Gydraddoldeb yn cael ei gynnal ar holl bolisïau a gweithdrefnau’r Brifysgol.



Cyfathrebu

12.1	Mae’n bwysig bod yr holl staff ar bob lefel yn ymwybodol o’r polisi hwn er mwyn cydymffurfio â’i ofynion. Ceir copi ar fewnrwyd y staff a rhaid sicrhau bod copïau ar gael i staff nad oes ganddynt fynediad rhwydd at gyfrifiadur.

0.8 Bydd ein Prifysgol yn ymgynghori bob hyn a hyn â phartïon perthnasol sy’n ymwneud â'r Brifysgol er mwyn sicrhau cynrychiolaeth o grwpiau amrywiol, gyda’r nod o wella’r gwaith o gael gwared ar wahaniaethu.

0.9 Bydd adroddiad blynyddol ar gael a fydd yn rhoi manylion am gynnydd y Cynllun Cydraddoldeb Strategol a’i nodau a chaiff ei gyhoeddi’n allanol ar wefan y Brifysgol.  Bydd yr adroddiad yn cynnwys camau penodol a roddwyd ar waith i hyrwyddo cyfleoedd cyfartal, cynnydd ar ddatblygiadau, a chanlyniad y gwaith monitro ystadegau ar gyfer y flwyddyn berthnasol, yr Asesiadau o Effaith ar Gydraddoldeb a’r blaenoriaethau ar gyfer y dyfodol. 

12.4	Bydd y polisi’n cael ei gyhoeddi ar-lein a bydd copi caled a fformatau eraill ar gael ar gais.
Cwynion

13.1	Os bydd unrhyw achos o fyfyrwyr, staff neu ymwelwyr yn diffyg cydymffurfio â’r Polisi Cydraddoldeb, Amrywiaeth a Chynhwysiant, bydd ein Prifysgol yn ystyried yr achosion hyn o ddifrif. Bydd y Brifysgol yn sicrhau bod yr holl staff a’r holl fyfyrwyr yn cael cyfle i gymryd ffyrdd rhesymol o ddilyn gweithdrefnau os ydynt o’r farn eu bod yn profi gwahaniaethu. Dylid cyflwyno cwynion yn ymwneud â gwahaniaethu ar sail y meysydd yr ymdrinnir â hwy yn y polisi hwn trwy ddefnyddio’r Polisi a’r Weithdrefn Gwyno briodol ar gyfer Staff a’r Weithdrefn Gwyno ar gyfer Myfyrwyr.

13.2	Caiff unrhyw achos o ddiffyg cydymffurfiaeth ei ymchwilio a phan fo’n briodol caiff ei ystyried dan y weithdrefn berthnasol ar gyfer myfyrwyr a’r Weithdrefn Ddisgyblu ar gyfer staff. Bydd camau priodol yn cael eu cymryd pan fydd ymwelwyr yn mynd yn groes i'r polisi.  

13.3	Efallai caiff achosion sy’n ymwneud â bwlio neu aflonyddu yn y gweithle eu cyfeirio yn y lle cyntaf at y Cynghorydd Urddas yn y Gwaith.  Os na fydd y dull hwn yn arwain at ddatrysiad boddhaol o'r broblem, mae gwybodaeth ynghylch sut i symud ymlaen â chwyn i’w chael yn y Polisi Urddas yn y Gweithle.

13.4	Bydd unrhyw fyfyriwr sy’n dymuno cyflwyno cwyn yn cael ei gyfeirio at y Weithdrefn Gwyno i Fyfyrwyr a nodir yn y Llawlyfr i Fyfyrwyr.  Dylai myfyrwyr sy’n profi bwlio neu aflonyddu ddarllen y Polisi a’r Weithdrefn Gwrth-aflonyddu a Gwrth-fwlio

13.5	Anogir ymgeiswyr sy’n pryderu am sut ddefnyddir y polisi hwn i gysylltu â’r Pennaeth Datblygu Sefydliadol ac Amrywiaeth yn yr Adran Adnoddau Dynol.
Monitro

14.1	Mae ein Prifysgol wedi ymrwymo i fonitro effeithiolrwydd y polisi hwn.  Bydd y Brifysgol yn cynnal adolygiadau rheolaidd o bob agwedd ar ein polisïau, ein gweithdrefnau a’n harferion mewn perthynas â recriwtio, telerau ac amodau cyflogaeth, hyfforddiant, datblygu gyrfaoedd, dyrchafu, cwyno a disgyblu, adolygu perfformiad, diswyddo a rhesymau eraill dros adael, er mwyn nodi unrhyw dueddiadau neu batrymau a ddaw i’r amlwg ac, os felly, er mwyn dadansoddi a oes modd eu cyfiawnhau.  

0.10 Bydd data monitro yn galluogi ein Prifysgol i nodi gwahaniaethau ymhlith staff o ran gradd a swydd, math y cytundeb, datblygu gyrfa, hyfforddiant, a chyrchu cyfleoedd eraill. Bydd hefyd yn ein helpu i ddeall gwahaniaethau ymhlith grwpiau o fyfyrwyr o ran addysgu a dysgu, cadw, cynnydd a chyflawniad, asesiadau, mynediad at adnoddau dysgu, cymorth ac arweiniad, yn ogystal â chyfleoedd cwricwlaidd a chyfleoedd eraill.

14.3	Mae’r Brifysgol wedi ymrwymo i nodi unrhyw wahaniaethu na ellir ei gyfiawnhau a ddaw i’r amlwg drwy’r broses fonitro hon, ac wedi ymrwymo i gymryd yr holl gamau sy’n angenrheidiol i gael gwared ar wahaniaethu na ellir ei gyfiawnhau.
Adolygu

15.1	Bydd y polisi a’r weithdrefn hon yn cael eu hadolygu bob tair blynedd, neu yn unol â newidiadau i ddeddfwriaeth berthnasol neu Arfer y Brifysgol; pa un bynnag a ddaw yn gyntaf.  
Asesiad Effaith ar Gydraddoldeb

16.1	Mae Deddf Cydraddoldeb 2010 yn cynnwys gofyniad i bob Sefydliad Addysg Uwch gynnal asesiadau effaith ar eu holl bolisïau.  Mae’r polisi hwn wedi’i sgrinio i bennu perthnasedd cydraddoldeb ar gyfer y grwpiau cydraddoldeb canlynol: ar sail oedran, anabledd, hunaniaeth rhywedd, priodas a phartneriaeth sifil, beichiogrwydd a mamolaeth, hil, crefydd neu gred (gan gynnwys diffyg cred), mynegiant rhywedd, cyfeiriadedd rhywiol a hunaniaeth draws neu anneuaidd.

0.11 Er mwyn hwyluso’r broses asesu effaith, bydd cofnodion priodol yn cael eu cadw pan gaiff y polisi hwn ei roi ar waith yn y dyfodol.

0.12 Bydd gwybodaeth yn cael ei chasglu ynghylch yr holl nodweddion gwarchodedig at ddibenion monitro. Bydd manylion yn ymwneud ag unrhyw effaith niweidiol a ddaw i’r amlwg ar ôl cynnal asesiad yn cael eu cofnodi at ddibenion monitro. Bydd monitro cyfrinachol o ganlyniadau hefyd yn cael ei gofnodi ar gyfer gwerthuso effaith y weithdrefn ar staff y Brifysgol.

16.4	Bydd y polisi a’i Asesiad o Effaith cysylltiedig yn cael eu hadolygu bob tair blynedd.
Ffynonellau Canllawiau Pellach

Deddf Cydraddoldeb 2010
Deddf Hawliau Dynol 1998
Y Comisiwn Cydraddoldeb a Hawliau Dynol
ACAS (Y Gwasanaeth Cynghori, Cymodi a Chyflafareddu)
Advance HE
Regulatory advice 24: Guidance related to freedom of speech

Rydym wedi ymrwymo i sicrhau bod ein polisïau yn cefnogi anghenion ein holl staff a’n myfyrwyr.  Rydym yn croesawu eich barn a'ch adborth ynghylch cynhwysiant y polisi hwn. Cysylltwch ag Alison Bloomfield drwy Alison.Bloomfield@wrexham.ac.uk.

Os hoffech gael copi o’r polisi hwn mewn print mawr neu ar fformat arall, cysylltwch ag Alison Bloomfield, Pennaeth Datblygu Sefydliadol ac Amrywiaeth - Alison.Bloomfield@wrexham.ac.uk.


2

image1.emf

